
Upplaun Ísraelsríkis. Saga af blóðþyrstum fasistafólum og stúlkuskinni  

Ísraelskir hermenn komu auga á grunsamlega bifreið. Þeir skutu á hana 355 skotum. 

Litla stúlkan, sem í henni sat, var tryggilega drepin. Og einnig þeir, sem þustu á 

vettvang við ódæðið. Ætli komi að því, að eilífur eldur verði látinn brenna til 

minningar um myrt börn Palestínumanna eins og þau bosnísku í Sarajevó? 

Fáir eru knárri við morð á börnum en ísraelski varnarherinn. Listina lærði hann af 

bandaríska og breska hernum, sbr. Hamborg, Dresden, Víetnam, Serbíu og Líbíu, svo 

dæmi séu tekin.  

Stór-Ísrael skal verða að veruleika, hvað sem tautar og raular. Svo virðist sem 

Ísraelsmenn færist allir í aukana, eftir kosningu Donald Trump til forseta 

Bandaríkjanna. Bandarískum og vestur-evrópskum sprengjum rignir yfir íbúa Líbanon 

og Gaza. Bandaríkjamenn hafa í hótunum við Sýrlendinga og Ísraelar láta að því liggja 

að ráða Basher al-Assad af dögum. Bæði Líbanon og Sýrland eru hluti þess Stór-

Ísraels, sem er í burðarliðnum. 

Gaza er eins og allir ættu að vita, í rúst. Ísraelsher einbeitir sér að norður hlutanum, 

sem er mikilvægari með tilliti til uppbyggingar olíuiðnaðar. Erlendir leigumorðingjar 

koma að mótun framtíðarskipulags fyrir svæðið. Í bígerð eru víggirtar fangabúðir fyrir 

þá íbúa Gaza, sem lifa af kerfisbundna útrýmingu með vopnavaldi og svelti. Meðan 

Bandaríkjamenn og Nató halda verndarhendi yfir ísraelsku ríkisstjórninni, fer hún sínu 

fram. Blóðþorstann þarf að slökkva. 

Þó kynnu raðir stuðningsmanna hinnar fasísku Ísraelsstjórnar að riðlast, bæði innan 

lands og utan. Réttvísin verður til að mynda nærgöngulli við Bensa-barnamorðingja. 

Þó ekki vegna stríðsglæpa, heldur spillingar og svika. Raddir, sem krefjast rannsókna á 

þætti hans í árásum Hamas og gíslatökunni, verða háværari. Bensi-barnamorðingi 

rekur þá, sem láta í ljósi ágreining, jafnvel þótt samsekir séu. Varnarmálaráðherra, 

Yoav Galant, var t.d. látinn fjúka. Mannréttindasamtök í Ísrael krefjast vopnahlés. 

Á erlendum vettvangi ókyrrast fleiri leiðtogar hins „frjálsa heims.“ Þó ekki þeir 

íslensku. Malasía leggur til að Ísrael verði vikið úr Sameinuðu þjóðunum, enda er aðild 

þess skilyrt því, að ríkið fari að lögum og reglum samtakanna, sbr. ályktun 

Allsherjarráðsins nr. 273. Samþykktir þess hafa verið virtar að vettugi tæplega þrjú 

hundruð sinnum.  

Ríki í Samtökum Arabaríkja (Arab League) og Samtökin um samvinnu meðal 

Múhammeðstrúarmanna (Organization of Islamic Cooperation), 79 að tölu, áttu fund 



í Riyad um daginn. Hvor tveggju fordæmdu þjóðarmorð Ísrael í Palestínu og Líbanon. 

En hætt er við, að látið verði sitja við orðin tóm. Jemen er þó undantekning og 

Sýrlendingar neita að beygja sig og bukka fyrir Bretum, Bandaríkjamönnum og 

Ísraelum, og bjóða þeim birginn eins og bandamönnum þeirra í ISIS. 

Þeir morðingjar og hrokagikkir, sem ríkinu stjórna hafa ekki einungis gefið Sameinuðu 

þjóðunum langt nef og kallað þær „hryðjuverkasamtök“ heldur er aðalritaranum 

meinað að drepa niður fæti í ríkinu. Hann dirfðist að mótmæla árásum á friðarliða í 

Líbanon.  

Tyrklandsforseti hefur skýrlega gefið í skyn, að hann muni beita sér fyrir 

vopnasölubanni til Ísraels. Það er þó líklega „sjálfsímyndarfegrunaraðgerð.“ Honum 

væri í lófa lagið að skrúfa fyrir olíuna, sem streymir frá Aserbædsjan. Sú olía, sem 

Bandaríkjamenn stela frá Sýrlendingum, dygði skammt til að halda drápsvél Ísraela 

gangandi. 

Annars virðist varnarher Ísraela eiga heldur bágt um þessar mundir. Hamasliðar 

berjast enn og Hisbolla hleypir þeim ekki inn í Líbanon landleiðina. En vitaskuld drepa 

þeir óbreytta borgara í hrönnum í loftárásum. 

Um leið og flughernum er veitt mótspyrna lyppast hann niður. Ísraelski flugflotinn 

gerði – með aðstoð Bandaríkjamanna eins og endranær – árásir á aðalfjanda þeirra 

beggja, Írana. Hann þurfti þó að snauta heim og vann takmarkað tjón. Nú bíða 

Ísraelar, Bretar og Bandaríkjamenn, milli vonar og ótta, eftir næstu árás Írana. 

Undirbúningur er á fullum snúningi. Árásin mun koma. Allt bendir til, að Rússar hafi 

útvegað bandamönnum sínum vopn, sem duga. Kínverjar virðast líka reiðubúnir. 

Upplausn Ísraelsríkis er að öllum líkindum óhjákvæmileg, enda þótt stjórn ríkisins sé 

vígreif. Innlimum Vesturbakkans (Galelíu og Samaríu) með stuðningi Donald Trump 

(ein hæðanna ber nafn hans), er handan við hornið. Það er þó skammvinn huggun. 

Hyggnir Ísraelsmenn eiga fótum sínum fjör að launa. Um það bil 600.000 þeirra hafa 

yfirgefið landið. Fyrst og fremst virðist um að ræða menntað fólk með tvöfalt 

ríkisfang. Vondi-Valdi hefur boðið „Rússana“ velkomna „heim.“ 

Ísraelska ríkisstjórnin skammast heiftúðlega út í þá Gyðinga, sem taka afstöðu gegn 

morðæði vitskertra Síonista. Hún kallar þá (og okkur hin, sem það gerum) And-

Semíta. Í orðabók Bensa-barnamorðingja eru Semítar fasistarnir, sem kenna sig við 

Síonisma. En þeir hafa samið velþekka áróðursbók um Gyðinga í Evrópu og stofnun 

Ísraelsríkis. 



En líklega er fólk farið að tvístíga í trúnni á goðsagnirnar um Gyðinga sem sérstök 

fórnarlömb vonda Evrópumanna. Fórnarlömbin hafa því miður verið skelfilega mörg. 

Gyðingar eru þar vissulega meðtaldir, en Slavar og Armenar þó flestir.  

Ísraelska ríkisstjórnin reynir að glæða goðsagnirnar lífi í samvinnu við vestræna 

þjóðarleiðtoga og fjölmiðla. Þó með ámáttlegum hætti. Eins og RÚV skýrði frá fyrir 

skemmstu brutust út óeirðir í Amsterdam, þegar knattspyrnubullur frá Ísrael réðust 

að fólki og unnu skemmdarverk í borginni, einkum í tengslum við 

andstöðuhreyfinguna gegn þjóðarmorði ríkisstjórnar þeirra í Ísrael. Mossad stjórnaði 

og Bensi-barnamorðingi sendi flugvélar eftir „fórnarlömbunum.“  

Leiðtogar víðs vegar náðu ekki andanum af vanþóknun; Gyðingaofsóknir (progrom) á 

nýjan leik. Fjölmiðlar tóku undir eins og í veirufaraldrinum, töluðu einum rómi með 

leiðtogunum.  

Á meðan héldu drápin á saklausum borgurum í Líbanon og Gaza áfram. Um 85.000 

tonnum af sprengjum hefur verið sleppt yfir Gaza, síðan að útrýming Gazabúa hófst. 

Bandaríkjamenn fjármagna um 70% stríðsrekstrar Ísraels. Sú upphæð nemur um 

tuttugu milljörðum (billion) dala.  

Það þarf varla að taka fram, að í augum heimsins eru það ekki hryðjuverk heldur 

varnaraðgerðir. Þegar ísraelsku hryðjuverkasamtökin lýstu yfir ríki sínu, Ísrael, 

breyttist skilgreiningin á gjörningi þeirra. Hryðjuverk og hernaður urðu að vörnum. 

